
         from ‘Seeker, Reaper’
She’s Cast off! Anchor up! deid anchor-weary, 
she’s a chain-snubber, moorin’-strainer, restless herbour peerie.
She’s a skyline-raiser, skyline-sinker, hulldown horizon-crosser,
she’s foreland, foreland, on and on, a high-heid-tosser.
She’s a glint, she’s a glimmer, she’s a glimpse, she’s a fleeter,
she’s an overhauler, leave-astern, a hale-fleet-beater;
she’s a kyle-coulter, knot-reeler, thrang-speed-spinner,
her mood is moulded on her and the mind that made her’s in her.
She’s a wake-plough, foam-plough, spray-hammer, roarer,
she’s a wind-anvil, crest-batterer, deep-trough-soarer,
she’s a dance-step-turner, she’s a broad-wake-scorer,
she’s a sound-threider, bight-stringer, her hert runs oot afore her. 
When the big long seas come on lik walls, cold-white-heided,
she doesna flinch a point for them. Straight her wake is threided.
George Campbell Hay

